
Na osnovu člana 18. Zakona o udruženjima i fondacijama Bosne i Hercegovine („Službeni glasnik 
BiH“, br. 32/01, 42/03, 63/08 i 76/11) i člana 20. Statuta Biciklističkog saveza Bosne i Hercegovine, 
Upravni odbor BiSaBiH na sjednici održanoj 10.08.2022. godine donosi sljedeću: 

 

 

ODLUKU O RAZRIJEŠENJU SELEKTORA DRUMSKE 
REPREZENTACIJE TRLETA HAJRUDINA 

 
Član1.  

Upravni odbor Biciklističkog saveza Bosne i Hercegovine na prijedlog Disciplinske komisije 
jednoglasno donosi odluku da se suspendovani selektor drumske reprezentacije Trle Hajrudin razriješi 
sa mjesta selektora u skladu sa članom 31. stav 21) Statuta biciklističkog saveza Bosne i Hercegovine, 
radi teškog narušavanja ugleda Biciklističkog saveza BiH kao i neprimjerenog ponašanja i vrijeđanja 
delegiranih sudija Saveza na utrci u Travniku, održanoj 14.05.2022. godine. 

Član 2. 

Disciplinska komisija Biciklističkog saveza BiH izriče opomenu Trletu Hajrudinu radi nesportskog 
ponašanja, vrijeđanja sudija i krajnje neprimjerenog i neprihvatljivog ponašanja sa upozorenjem da će 
naredni sličan istup imati za ishod zabranu učešća u svojstvu trenera, takmičara ili službenog lica na 
sportskim događajima pod okriljem Biciklističkog saveza Bosne i Hercegovine. 

Član 3. 

Na mjesto selektora drumske reprezentacije Biciklističkog saveza Bosne i Hercegovine, Upravni 
odbor imenuje Adnana Mekića trenutnog selektora brdskog biciklizma. Adnan Mekić će obnašati 
poziciju drumskog selektora dok se ne steknu uslovi za imenovanje novog selektora drumske 
reprezentacije u skladu sa Statutom Biciklističkog saveza Bosne i Hercgovine.  

 

OBRAZLOŽENJE 

Dana 16.05.2022. godine predsjednik Sudijske komisije Biciklističkog saveza BiH Mirnas 
Mujezinović podnosi disciplinsku prijavu protiv Trleta Hajrudina, tadašnjeg selektora drumske 
reprezentacije i trenera Biciklističkog kluba “Zmaj od Bosne”, radi krajnje neprimjerenog ponašanja, 
vrijeđanja  i narušavanja ugleda organizatora takmičenja Biciklstičkog kluba “Tempo” i Biciklističkog 
saveza Bosne i Hercegovine. Dana 17.05.2022. godine žalbu na rad sudija Saveza na adresu 
Upravnog odbora Biciklističkog saveza BiH podnosi Trle Hajrudin. S obzirom na to da je riječ o 
žalbama vezanim za isti doađaj, Upravni odbor donosi odluku da se iste riješe u sklopu jednog 

disciplinskog postupka te sprovede istraga i provjere žalbeni navodi svih učesnika i svjedoka 
događaja.  

Posebno otežavajuća okolnost za Trleta Hajrudina ali i ugled Biciklističkog saveza BiH bio je video 
snimak koji se počeo šriti putem društvenim mreža a na kojem je tadašnji selektor drumske 
reprezentacije Trle Hajrudin krajnje neprimjereno uz agresivan istup vrijeđao sudijsku komisiju pred 
novinarima FTV-a, na već spomenutoj utrci u Travniku održanoj 14.05.2022. godine. 

Upravni odbor na IV sjednici, održanoj 23.05.2022. godine, osniva Disciplinsku komisiju u skladu sa 
članom 32. Statuta Biciklističkog saveza BiH, a u sastavu Toni Zorić, Vladimir Kuvalja i Amar 
Njemčević te ih se zadužuje da saslušaju sve svjedoke, ispitaju žalbene navode te donesu odluku o 
eventualnim mjerama i sankcijama. Do okončanja disciplinskog postupka Trle Hajrudin se suspenduje 
sa mjesta selektora drumske reprezentacije.  

Dana 09.06.2022. godine Discplinska komisija je proslijedila žalbene navode predsjednika sudijske 
komisije Mirnasa Mujezinovića suspendovanom selektoru Trletu Hajrudinu, sa zahtjevom da se o 
istim očituje. Nakon toga sproveden je istražni postupak u kojem su saslušani svi svjedoci događaja 
na utrci u Travniku 14.05.2022. godine, uključujući organizatora, ostatak sudijskog kolegija, 
takmičare, svjedoke i učesnike u spomenutom događaju. Disciplinskoj komisiji prezentovan je i video 
snimak a koji je imao posebnu težinu iz razloga što je negativno uticao na mlađe takmičare koji su 
Trleta Hajrudina kao tadašnjeg selektora drumske reprezentacije smatrali za biciklističkog uzora.  

Nakon sprovedene istrage Disciplinska komisija je na sjednici održanoj 05.08.2022. godine donijela 
odluku da se kao sankcija za istupe Trleta Hajrudina razriješi sa mjesta drumskog selektora te uputi 
opomena da će naredni istup imati za posljedicu zabranu učešća u svojstvu trenera, takmičara ili 
službenog lica na sportskim događajima pod okriljem Biciklističkog saveza Bosne i Hercegovine. 

Upravni odbor je na V sjednici, održanoj 10.08.2022. godine, pod tačkom 5. Ostalo d) Razriješenje 
Trleta Hajrudina sa mjesta selektora drumske reprezentacije i izricanje opomene, glasao jednoglasno.  

Pouka o pravnom lijeku: 
Protiv ove Odluke moguće je uložiti žalbu Skupštini Biciklističkog saveza Bosne i Hercegovine u 
skladu sa članom 25. stav 16) koja će po istoj odlučivati u drugom stepenu.  

 

 

Predsjednik BiSaBiH 
            Toni Zorić 


